
Réamhra

T4 scéal bronach tragbideach Dheirdre agus Chlann Uisnigh i measc oidheanna Ruaraiochta méra
na Gaeilge. Is scéal clasaiceach ¢ atd 4 1éamh agus 4 athinsint le nios m6 nd mile bliain. Iliosta
ocht leagan a foilsiodh idir 1808 agus 1993 agus ctig oiritnu / aistritchdn is triocha den scéal
afoilsiodh idir 1858 agus 1996. I measc a eagarthoiri agus a oiritinéiri cluiteacha, t4 Dubhghlas
de hide, W.B. Yeats agus Padraig O Fiannachta. D’fhéadfai cur leis an liosta até curtha ar fail
ag CELT agus leaganacha do phdisti agus do dhéagéiri den scéal a lua — leagan Cholmain Ui
Raghallaigh 6n mbliain 2008, mar shampla amhdin, leagan atd maisithe i stil ghrafach ag Barry
Reynolds. Agus an lion sin leaganacha eile ar marthain, an cheist is tdisce a thagann chun cinn
don léirmheastéir faoin leagan tr seo le Darach O Scolai né: an raibh g4 le hathinsint eile? A

luaithe agus a thégfaidh an léitheoir leabhar Ui Scolai ina ldmha, afach, beidh sé soiléir d6 / di

go gcuireann an leagan ur seo go mor le traidisitin an scéil agus go ndéanann sé an traidisiun
sin a athbheochan go healaionta. Saléirmheas seo féachfar ar dhd ghné den athbheochan a
dhéanann O Scolai ar an scéal, is iad sin, an ghné idirndisiinta agus an léirit casta a thugann

an tragoid ar chursai cumhachta agus ar charsai inscne.

Toradh Ealaionta ar Chomhphairtiocht Idirnaisianta
Is eol do gach léitheoir Gaeilge, gur ceann de réamhscéalta Tdin Bé Cuailnge é an scéal seo
ina dtuairiscitear ar an tsli ar éalaigh Deirdre 6 ri Chuige Uladh, Conchur Mac Neasa, go
hAlbain in éineacht le Naoise Mac Uisnigh agus a dhearthdireacha agus ar an tsli ar bhain
an seanfhear feargach dioltas amach orthu sa deireadh toisc é a bheith eitithe sa ghrd agus sa
chumhacht. Ni haon ionadh é agus an nasc idir Eire agus Alba a bheith chun tosaigh sa scéal
go mbeadh maoinit faighte ag an leabhar ¢ Fhoras na Gaeilge faoi scéim deontais Cholm
Cille (4) agus go gcuirfi léarscil de Shruth na Maoile taobhaithe ag an d4 thir ar f4il ag tis an
leabhair (6). Is teistiméireacht 4lainn ealaionta é ardchaighdeén an tdirge ina iomldine — idir
chludach, phéipéar, chld, chruth agus leagan amach - ar thitintas na scéime idirndisiinta sin.
Agus ni hé sin an t-aon nasc idirndisitinta a cheiliurtar éir td an taobh amuigh agus an
taobh istigh den leabhar seo do dhaoine fasta maisithe go maorga ag ocht bpiosa ealaine le
Anastasia Melnykova ar as an Ucrdin di 6 dhtichas. Cuireann an ealain randiamhair chlidaigh,
mar shampla, iomha de bhean Fheilimi agus { ‘trom torrach’ (9) le Deirdre os comhair an
léitheora. T4 Conchdr ina shui go bagrach, cumhachtach, ar a richathaoir sa chdlra agus a
ldmh ar a chlaiomh aige. T4 ldmh Fheilimi ar a broinn aicise amhail is go bhfuil si ag iarraidh a
leanbh glérmbhar, leochaileach a chosaint 6 Chonchur. Cruthaionn an chodarsnacht san iomhd
chlidaigh sin idir an bhean agus an fear suiomh an scéil agus tugann si leid don l¢éitheoir go
mbeidh gnéithe de chursai inscne agus de chirsai cumhachta 4 dtaiscéaladh faoi na cludaigh.
Ar leathanach 15, mar shampla eile, faightear fomhd den 14 geimhridh cinnitinach a bhfuil
Deirdre ‘ar an iarguil’ (13) lena hoide nuair a thagann Leabharcham ar cuairt. Téann an tritir acu
amach ar an sneachta agus déanann an t-oide ‘lao a mharti mar phroinn déibh’ (13) sula dtagann
fiach dubh a théann ag 6l na fola. Déanann Deirdre machnamh ar an radharc agus feiceann
si na dathanna a shantaionn si ina fear idéalach: ‘An oiche sin, rinne Deirdre a marana. “Nar
bhred fear ar a mbeadh na tri dhath 4d,” ar si, “gile an tsneachta ar a chneas, duibhe an théich ar
a tholt, agus deirge na fola ar a ghrua™ (14). Eirionn le Anastasia Melnykova na dathanna agus
nddur féistineach foréigneach an radhairc agus na moéitife drsa a ghabhail ar phér agus cuireann

a cuid ealaine go 1éir, go mor le hatmaisféar tragdideach an léirithe ina iomldine.

An Chumhacht agus Cursai Inscne

T4 an ghné thragéideach thoréigneach sin den scéal faoi bhéim trid an insint sios. Geallann
Leabharcham do Dheirdre go bhfeicfidh si fear den chinedl a shamhlaionn si go luath in
Eambhain agus gurb é Naoise Mac Uisnigh is ainm d6. T4 an chéad phiosa cainte idir Deirdre
agus Naoise lan le romansaiocht chréuil agus le mishuaimhneas an drochthuair. Is beirt iad
a thiteann i ngrd lena chéile chomh luath agus a leagann siad suil ar a chéile. Is bean laidir
neambhspledch i Deirdre sa phiosa seo thios atd agiarraidh a roghanna féin a dhéanamh agus
a leanann a mian féin seachas mian an ri. Mds comhartha é an piosa cainte seo gurb i an
bhean is cuis leis an trago6id ar fad, léiritear Naoise mar laoch atd sdinnithe ag Deirdre idir

dhéd thine Bhealtaine ach a ligeann do Dheirdre cluain a chur air mar sin féin:

Fad a bhi Naoise ina aonar ar an mur, d’éalaigh Deirdre amach chuige amhail is go mbeadh
si le gabhail thairis, agus nior aithin sé i.

“Is bred,” ar seisean, “an gamhainin atd ag dul tharam.”

“Dlitear gamhan a bheith mér,” ar sise, “san it nach mbionn tairbh.”
Daithin sé ansin 1. “Is agatsa atd tarbh an chuige,” ar sé,

“Ri Uladh.”

D4 ndéanfainn rogha eadraibh,” ar sise, “thégfainn tairbhin 6g mar thusa.”
“N4 habair é sin!” ar seisean.

“An do mo dhiultd a deir td sin?” ar sise.

“Is ea, go deimhin,” ar seisean.

Leis sin, chaith siléim chuige gur rug greim ar a dh4 chluais.

“Dh4 chluais meata is fondide iad seo,” ar si, “mura mbeire td mise leat.”

“Imigh uaim, a rion!” ar seisean, agus d’ardaigh sé a andord féin. (16-7)

Ni hamhdin go bhfuil Deirdre 4 1éirit mar bhean neamhspleach, laidir ach léiritear Naoise
mar thear atd ag iarraidh ch6d iompair na bhfear (O’Leary 1987: 33—4, 42) a leantint ach
a shéraionn ¢é faoi thionchar na mnd. Ar an dbhar sin, éirionn leis an leagan seo le Darach
O Scolai castacht cheisteanna na hinscne agus na cumhachta i dtraidisiin scéal Dheirdre a
ghabhail agus a 1éirit go scilitil. Tagraionn Elva Johnston do scoldireacht le Muireann Ni
Bhrolchiin (1980) agus le Maire Herbert (1989) ar rél na mban i luathscéalta na hEireann
agus ditionn si go bhfuil gé le cothromaiocht san anailis a chuireann rél na mban agus rél na

bhfear sa luathlitriocht san direamh. I bhfocail Johnston:

..itis Irish society’s understanding of the active role of men within communal and political structures
which informs Longes Mac nUislenn; it is the relationship between the male protagonists and
antagonists that drives the narrative and decides Deirdre’s fate; it is the dangerous disjunction between
legal ideals and the practical exercise of power which shapes the narrative’s bloody dénouement.

(Johnston, 2011: 197-8)

Feictear an tionchar a bhionn ag an gcaidreamh idir na carachtair thireanna éagsla ar
chinnitint Dheirdre go minic i leagan seo Ui Scolai. Tar éis d6 bualadh le Deirdre, déanann
Naoise cinneadh i gcomhairle lena dhearthdireacha imeacht 1éi le ‘tri chaoga laoch agus tri
chaoga ban agus tri chaoga ct, agus Deirdre ar chuma cach ina measc’ (17). Cé go gcuirtear
failte mhoér rompu i ndtin Ri Alban ar dtds (21), is mar gheall ar chinneadh a dhéanann tionél
d’thir Alban ‘i gcomhairle’ (22), a theitheann Deirdre agus Naoise 6n &it go ‘himeallchriocha
Alban’ (25) agus ar aghaidh uaidh sin go hoile4n mara; ag an am céanna, faigheann an léitheoir
amach go bhfuil Uladh ‘4 chreachadh’ (25) agus go bhfuil cogadh dearg ann idir Fearghas
agus Conchur go dti go ngeallann siad ‘muintearas dé chéile’ (26). I gcomhré iar-shiochana
idir Conchur agus laochra Uladh, tugann Fearghas le fios gur easpa mhor orthu fés é nach
bhfuil Naoise, Ainnle agus Arddn ar ais ina dtir dhdchais. Tagann dearcadh na bhfear i leith

Dheirdre trasna go glinn i gcaint na nUltach anseo:

“Is trua, a Chonchuir,” arsa na hU]Itaigh, “go dtitfeadh mic Uisnigh tri choir drochmhnd i

dtiortha i gcéin. B'thearr a dteacht ar ais chun a dtire féin n4 a dtitim le naimhde.” (26-7)

T4 dilseacht na bhfear do chéd iompair agus onéra na bhfear le sonra go hdirithe sa
chuid den scéal ina ndéanann Naoise cinneadh filleadh ar Eirinn: cuirtear Fearghas agus a
bheirt mhac go dti an it ina bhfuil Deirdre agus Naoise chun cuireadh a thabhairt déibh
filleadh abhaile. T4 drogall ar Dheirdre filleadh go hEirinn agus insionn si do Naoise faoin
drochthuar a chonaic si in aisling (32). Cé gurb olc le Naoise a cuid cainte, teastaionn uaidh
filleadh ar a thir dhuchais agus ni thugann sé aird ar bith ar rabhaidh Dheirdre (33, 43). Is
1éir gur bean chliste ldidir { Deirdre sa phiosa sin a bhfuil bua na tairngreachta inti ach nach
dtugann na fir éisteacht ar bith di. Is bean i atd faoi smacht ag céras patrarcach agus ag c6d
iompair a bhfuil tosaiochtai eile aige seachas an grd idir fear agus bean.

Mar is eol do gach léitheoir Gaeilge, dfach, bionn an ceart ag Deirdre agus faigheann an
léitheoir amach go luath go bhfuil sé beartaithe ag Conchur feall a imirt ar Naoise agus ar a
dhearthdireacha. Tugtar 1éirit ar chaimiléireacht Chonchuir go hairithe san tsdid a bhaineann
sé as Borrach (37-8) chun moill a chur ar Fhearghas nuair a thilleann Deirdre agus Clann
Uisnigh ar Eirinn. Feictear i freisin, san oibiachtd a dhéanann sé ar Dheirdre. Cuireann sé
tuairisc ar a hdilleacht amhdin (“...ach insigi seo dom: an eol d’aon duine an maireann a
haoibh né a hailleacht féin ar Dheirdre. ..Oir trath d4 raibh, ni raibh 6gbhean de shiol Eabha
ab thearr deilbh nd i!” [49]) agus santafonn sé an 4illeacht chéanna go héadmhar - is cuma

leis faoina pearsantacht nd faoina leas.

Is é an t-ordu a thugann Conchir d’Eoghan Mac Durthachta is fealltai, dfach, agus is
é bas Naoise agus a dhearthdireacha an toradh até leis (51). Feictear crégacht cheanndana
Dheirdre nuair a théann si chuig corp Naoise chun a thuil a 6l agus td an cur sios ar an tsli a

ngabhtar ar Dheirdre ina dhiaidh sin thar a bheith tochtmhar ina chrudlacht:

Anonn le Deirdre mar a raibh Naoise tite agus scaoil si a folt agus chuaigh 4 phégadh agus ag
6l a chuid fola, agus thdinig dath na griosai ar a grua. Rug Eoghan uirthi, cheangail a ldmha

laistiar di, agus thug amach chuig Conchur i. (53)

Mar thoradh ar ordu dioltasach Chonchdir, leanann dir agus cogadh aris idir leantoiri
Chonchdir agus dilseoiri Fheargais. Taobh le taobh leis an gcur sios ar chogadh na bhfear,
tugtar léiris camhachtach ar bhriseadh croi Dheirdre, go hairithe sna véarsai caointeacha a

dtugann si guth d6ibh agus i ar an iarggil le Conchdr.

Bhi Deirdre i gcuideachta Chonchuir, agus i gcaitheamh an ama sin nior thug si gean gaire,
nior chaith si a sdith bia, agus nior ardaigh si a ceann da glain. Tugadh ceoltéiri chuici, agus

is é a duirt si:

...Nuair a leathadh mo Naoise
fulacht ar thianchlar na coille,
an chdir a cuireadh seisean orm

b'thearr é nd gach bia dd mhilse.

Anois ni chodlaim san oiche,
nd ni chorcraim m’ingne.
Is nuair a luim im’leaba.

an néal féin ni chodlaimse...

A Chonchuir, céard é seo ort?

T4 mo chori faoi r6-thocht...

An ni ab éille liom faoin spéir,
an ni ab ansa liom go 1éir,
an té nach bhfeicfead go héag,

rugais uaim — nach mér mo léan! (56-8)

T4 a méala chomh mor sin nach féidir 1éi leantint ar aghaidh agus caitheann si i féin de

charbad Chonchdir. I ‘Laoi Dheirdre, cuireann Deirdre féin sios ar a cinnitint thragéideach:

Is mé Deirdre ldn duibhe;

agus is gearr é mo bheatha.

A bheith bhur n-éis dom is miste,
ni bheidh mise go ceann fada. (62)

I gcodarsnacht iomlan le Deirdre, deirtear ag fiordheireadh an leabhair gur fhill Conchur
ar Eamhain Mhacha agus gur mhair sé faoi shé go deireadh a shaoil (59). Ar an mbealach
sin, dearbhaitear é mar bhuaiteoir agus mar ri a bhfuil teacht aniar ann. Tar éis na tragéide
go léir, td an flaitheas agus an ceannas f6s ina lamha aige.

Ar an dbhar sin, éirionn leis an leagan seo de scéal Dheirdre castacht cheist na hinscne
agus na cumhachta a léiriti go cumasach caolchtiseach. Mar is dual do na leaganacha eile
sa traidisitn, téann sé deacair ar an léitheoir a dhéanamh amach an dtugann an scéal ina
iomldine rabhadh do mhnd maidir leis na drochimpleachtai a leanann nuair a dhéanann bean
iarracht an chothromaiocht inscne a chur chun cinn agus nuair a cheistionn si an c6d faoina
maireann na fir né an ndéanann an scéal ceilitradh tragéideach ar iarracht bhean amhdin
a saoirse a bhaint amach. Cé go léiritear Deirdre mar chuis na tragéide agus mar bhean
nach bhfaigheann éisteacht cheart 6 na fir ina saol, léiritear {, freisin, mar bhean éirimiuil,
mhuinineach a thionscnaionn i gedrsai grd, a bhfuil bua na faistine inti, a chuireann a mian
chun tosaigh ar ch6d onéra agus gradaim na bhfear agus a dhéanann a seacht ndicheall chun
a daoine muinteartha a chosaint 6n bhfeallaire. In ainneoin go ngéilleann si don fhéinscrios
ag an deireadh, is { Deirdre a thugann a hainm don leagan seo den scéal tragéideach.

Nil amhras faoi ach an oiread ach go bhfuil an chumhacht ag na fir san insint seo ach
is fear, freisin, a bhaineann mi-sdid as an gcumhacht. Cé go mbionn an bua ag Conchur
ag an deireadh agus cé go dtagann sé slin 6n oidhe go léir, maireann a chlt mar ri santach
leitheadach éadmbhar a bhuanaigh, le limh laidir, céras inar fhulaing bean toisc nar lean si
mian an ri. Is féidir, d4 bhri sin, mar a ditionn Elva Johnston, gur comhartha é sin go ndéanann

an scéal dhichonstrudil dirithe ar choincheap na riogachta féin:

Conchobor, as affirmed through much of the Ulster Cycle, is the rightful king. This does not mean,
however, that he behaves as a king should or even that he deserves to remain in power. His actions
violate fundamental principles of correct rulership. The narrative seems to imply that, like its flawed
Conchobor, actual kings are not really the possessors of a supernatural sovereignty; they are not
necessarily handsome and brave, virile and just. Longes Mac nUislenn painfully deconstructs an

imperfect but resilient kingship. (Johnston, 2011: 206)

T4 sé de bhua ag athinsint Ui Scolai go n-éirionn 1éi na ducheisteanna sin faoi phriomh-
theachtaireacht an scéil maidir le cirsai cumhachta agus maidir le cirsai inscne, dicheisteanna

atd 4 n-iniuchadh le fada ag scoldiri éagsila, a fhagdil oscailte agus inphléite.

Concluid

I néta ag deireadh na hathinsinte seo, minionn Darach O Scolaf go bhfuil a leagan de scéal
Dheirdre bunaithe ar Longes Mac nUislenn ach d’thonn an scéal sin a chur in oiritint do
léitheoiri an lae inniu go ndeachaigh sé ‘thar chiumhais leathanaigh Leabhar na hUachongbhdla
amach ag péirsedil in Oidheadh Chloinne hUisneach agus in Imthiacht Dheirdre la Naoise
agus i scéalta eile na Raraiochta, chomh maith le Foras Feasa an Chéitinnigh ar mhaithe
le hiomlént a dhéanamh ar an scéal seo. (63). T4 rian de léann fairsing sin an oiriinéra le
feicedil ar an leagan r seo. T4 sé le feicedil go hdirithe sa réim teanga oiritinach a roghnaionn
sé dd insint, i saibhreas stile na bpiosai filiochta a chuireann sé ar fail agus sna meafair agus
sna méitifeanna a gcuireann sé béim orthu. Eirfonn le O Scolai gnéithe de shaol na n-uaisle
in Eirinn agus in Albain a chur i lithair i nGaeilge an lae inniu agus éirfonn leis go hdirithe
gnéithe de rol na mban agus de r6l na bhfear sa saol sin a thaispedint. Nil amhras faoi ach go
gcuireann an leagan ur seo go mor le hoidhreacht an scéil agus go ndéanann sé an oidhreacht

sin a athbheochan go tuisceanach agus go healaionta.

